
 

 

 
 

Fundargerð stjórnarfundar Fjórðungssambands Vestfirðinga 21. mars 13.00. Haldinn í 

fjarfundi. 

 

Mætt voru Friðbjörg Matthíasdóttir, formaður, Ingibjörg Emilsdóttir, Jónas Þór Birgisson, 

Pétur G Markan og Sigurður Jón Hreinsson. Einnig sat fundinn Aðalsteinn Óskarsson, 

framkvæmdastjóri. 

 

Formaður setti fundinn og kynnti að Daníel Jakobsson hefði boðað forföll og í hans stað sæti 

Jónas Þór Birgisson.  

 

1. Fundargerð stjórnarfundar 15. febrúar 2016 

Fundargerð var kynnt í tölvupósti en er nú lögð fram til staðfestingar. Fundargerð 

staðfest.  

 

Mættur til fundar Jón Jónsson, menningarfulltrúi. 

 

2. Tillaga úthlutunarnefndar Uppbyggingarsjóðs um styrkúthlutun 2016. 

Lagðar fram fundargerðir úthlutunarnefndar Uppbyggingarsjóðs Vestfjarða, frá 29. 

febrúar (símafundur) og síðan fundir í Sævangi, Steingrímsfirði þann 16. mars og 17. 

mars s.l..  

 

Lögð fram tillaga um styrkþega og fjárhæð styrkja úr Uppbyggingarsjóði Vestfjarða, á 

grundvelli samþykktar úthlutunarnefndar frá fundi 17. mars 2016.  

 

Framkvæmdastjóri og menningarfulltrúi fóru yfir efni tillögunnar og svöruðu 

fyrirspurnum.  

 

Formaður gerði tillögu að bókun.  

   

Stjórn Fjórðungssamband Vestfirðinga samþykkir vilyrði um styrki úr 

Uppbyggingarsjóði Vestfjarða fyrir árið 2016 á grundvelli tillögu úthlutunarnefndar 

sjóðsins, samþykkt þann 17. mars 2016. Tillagan byggir á styrkumsóknum sem sendar 

voru sjóðnum fyrir 22. janúar 2016, en auglýst var eftir umsóknum á heimasíðu 

Fjórðungssambands Vestfirðinga þann 7. desember 2015 ásamt dreifbréfi og með 

auglýsingum í fjölmiðlum. 

 

Vilyrði um styrk er sett fram með fyrirvara um að samningur takist við styrkþega um 

afgreiðslu styrksins á grundvelli reglna sem stjórn Fjórðungssamband Vestfirðinga 

hefur samþykkt. Frestur til að ganga frá samningum eða afþakka styrkvilyrði er settur 

til 1. maí 2016 

 

Stjórn óskar síðan að tekið verði saman nánari yfirlit um umsækjendur, 

svæðisskiptingu og fjárhæð styrkbeiðna. Stjórn samþykkir einnig að endurskoða 

fyrirkomulag á úthlutun styrkja með tilliti til hlutverk stjórnar í því ferli.. 

 

Menningarfulltrúi og framkvæmdastjóri lögðu fram tillögu að reglum við 

samningsgerð og eyðublöð þar um.  

 



 

 

 Að fyrirkomulag greiðslna vegna verkefnastyrkja 1.200 þús og lægra sé eftirfarandi: 

50% greitt út við undirritun samnings og 50% við lok verkefni samkvæmt samningi 

(var síðast þannig fyrir styrki 1 milljón og lægri). Sama gildi um stofn- og 

rekstrarstyrki 1.200 þús og lægri.  

 Að fyrirkomulag greiðslna vegna stofn- og rekstrarstyrkja sem eru hærri en 1.200 þús 

verði með þeim hætti að allt að 40% sé greitt við undirritun, allt að 40% við skil á 

framvinduskýrslu og 20% við skil á lokaskýrslu. Miðað er við fyrstu greiðslu þegar 

samningur hefur verið undirritaður, opnað verði fyrir móttöku framvinduskýrslna 1. 

ágúst og 1. nóvember verði byrjað að taka á móti lokaskýrslum í þessum flokki.  

 Að fyrirkomulag greiðslna vegna verkefnastyrkja yfir 1.200 þús sé eftirfarandi, allt að 

40% við undirritun, 30% við skil framvinduskýrslu og 30% við skil lokaskýrslu. Miðað 

er við fyrstu greiðslu þegar samningur liggi fyrir, opnað verði fyrir móttöku 

framvinduskýrslna 1. ágúst og 1. nóvember verði byrjað að taka á móti lokaskýrslum í 

þessum flokki.  

 

Kröfur um skýrslu- og gagnaskil 

 Styrkþegi skal skila afriti af bókhaldsgögnum eða veita starfsmönnum 

Fjórðungssambands Vestfirðinga og Uppbyggingarsjóðs aðgang að bókhaldsgögnum 

tengdum styrktum verkefnum í tengslum við skil á lokaskýrslu vegna allra styrkja 

Uppbyggingarsjóðs ársins 2016. Skila skal vinnuskýrslum vegna mótframlags í formi 

vinnu. Gerð er krafa um skil á ársreikningi stofnana sem fá stofn- og rekstrarstyrki og 

hærri verkefnastyrki til staðfestingar skýrslum.  

 Að þeir sem fái styrk til fleiri en eins árs skili sambærilegum skýrslum ár hvert til að 

fá greiðslur viðkomandi árs.  

 

Eyðublöð sem byggð eru á framangreindum reglum eru sem hér segir 

- Fylgiskjal með samningi um framlög úr UV 2016. Ósk um endurskoðun áætlana 

vegna lægri styrkupphæðar en óskað var 

- Samningur um verkefnastyrk úr UV 2016. Verkefni að styrkfjárhæð 1.200 þkr eða 

lægri. 

- Samningur um verkefnastyrk úr UV 2016. Verkefni að styrkfjárhæð 1.200 þkr eða 

hærri 

- Samningur um stofn og rekstarstyrk úr UV 2016. 

 

Tillagan samþykkt 

 

Jón Jónsson yfirgaf fundinn. 

 

3. Sóknaráætlun Vestfjarða 

a. Tillögur að áhersluverkefnum 

Framkvæmdastjóri kynnti tillögu að skiptingu fjármagns á áhersluverkefni 

2016 samkvæmt samþykkt stjórnarfundar 15. febrúar s.l.. Tillagan hefur verið 

send til samráðsvettvangs Sóknaráætlunar Vestfjarða og óskað eftir 

athugasemdum eða samþykki fyrir 23. mars n.k..  

 

Einnig hefur verið boðaður fundur í framkvæmdaráði sóknaráætlunar nú í lok 

mars. Á þeim fundi verði á dagskrá endanleg afgreiðsla tillagna að 

áhersluverkefnum og í framhaldinu verði óskað staðfestingar stýrihóps  

stjórnarráðsins um byggðamál. 



 

 

 

b. Fundir vegna undirbúnings Byggðaáætlunar 2017-2023 

Lagt fram bréf Byggðastofnunar dags. 17. mars s.l. um fundi með 

landshlutasamtökum sveitarfélaga um stefnumótandi byggðaáætlun 2017-

2023. Markmiðið er víðtækt samráð við sveitarfélög og samráðsvettvang 

Sóknaráætlunar Vestfjarða er varðar undirbúning Byggðaáætlunar 2017-2023. 

Kynnt fyrirspurn framkvæmdastjóra FV, til Stýrihóps stjórnarráðsins um 

byggðamál er varðar ramma fyrirhugaðs samráðs s.s. efnisflokka og fjárhag 

byggðaáætlunar.  

 

Formaður gerði tillögu. 

Framkvæmdastjóra falið að kynna sveitarfélögum og öðrum hagsmunaaðilum 

bréf Byggðastofnunar. Boðað verði til fundar samráðsvettvangs 

Sóknaráætlunar Vestfjarða í vikunni 23. – 27. maí. 

 

c. Stýrihópur stjórnarráðsins um byggðamál.  

Framkvæmdastjóri kynnti að boðað hefur verið til fundar landshlutasamtaka 

sveitarfélaga með stýrihópi stjórnarráðsins um byggðamál þann 11. apríl n.k.. 

Efni fundarins verða framkvæmd samninga, upplýsingagjöf og samskipti við 

stýrihóp. Framkvæmdastjóri og menningarfulltrúi sækja fundinn f.h. FV. 

 

4. Ársreikningur FV 2016.  

Framkvæmdastjóri kynnti drög að ársreikningi vegna ársins 2015 og gerði að tillögu 

að ársreikningur verði afgreiddur á næsta reglulega fundi stjórnar. Tillagan samþykkt.  

 

5. Umsögn um drög að frumvarpi um öflun sjávargróðurs í atvinnuskyni.  

Lögð fram til kynningar umsögn FV og umsögn Reykhólahrepps varðandi drög að 

frumvarpi ANR um drög að frumvarpi um öflun sjávargróðurs í atvinnuskyni (þangs 

og þara) s.m.b. auglýsingu á vef ráðuneytisins 15. febrúar s.l..   

 

6. Önnur mál 

a. Fræðslumiðstöð Vestfjarða.  

Kynnt afrit af bréfi FRMST til mennta og menningarmálaráðuneytis varðandi 

erfiðar horfur með fjárhagsstöðu fyrir árið 2016 í ljósi fjárlaga og beiðni  um 

leiðréttingu framlaga í frumvarpi til fjárlaga fyrir árið 2017.  

Formaður setti fram tillögu.  

Stjórn Fjórðungssambands Vestfirðinga lýsir áhyggjum af fjárhagsstöðu 

Fræðslumiðstöðvar Vestfjarða og skorar á stjórnvöld að hækka framlög til 

starfsemi hennar. Starfsemin er ein af grunnþáttum menntakerfisins á 

Vestfjörðum. Tillagan samþykkt. 

 

b. Undirbúningur 61. Fjórðungsþings Vestfirðinga.  

Kjörtímabil stjórnar samkvæmt 5. gr samþykkta FV er tvö ár og líkur því nú á 

komandi 61. Fjórðungsþingi þann 4. maí n.k.. 

  

Formaður kynnti af því tilefni að hún myndi ekki sækjast eftir endurkjöri í 

stjórn FV á 61. Fjórðungsþingi. Formaður kynnti einnig, að Baldur Smári 

Einarsson hefði tilkynnt sér að hann myndi ekki sækjast eftir endurkjöri til 

stjórnar.  
 



 

 

Fleira ekki gert og fundi slitið kl 15.00 


